
Эпир — ҫӗн ёмӗр ҫыннисем Сӑвви В. Давыдов-Анатрин

1. Эпир илемлӗ ҫӗршывра 
Ҫуралнӑ чаплӑ вӑхӑтра. 
Хастарлӑх — пирӗн йӑлара, 
Сӳнми телей — хёрӳ чунра.

Хушса юрламалли:

Эпир — ҫӗн ӗмӗр ҫыннисем, 
Пӗр шутлӑ паттӑр ҫамрӑксем, 
Ҫунатлӑ ҫутӑ ӗмӗтпе,
Кӑвар чӗремёр хушнипе 
Ҫӗклетпӗр пурнӑҫ илемне, 
Ҫӗршыв-аннемӗр хӑватне!

2. Эпир маттур ӗҫе тӑрсан, 
Пӗрле мӗнпур халӑхпалан. 
Вӗренӳре ӑса туптар,
Мӗн ҫӗннине шырар, тупар!

Хушса юрламалли.

3. Эпир чӑн ҫирӗп хурҫӑран 
Тӑванлӑх, туслӑх вӑйлӑран. 
Ялан хастар, малта пулар, 
Ҫӗн ӗмӗре савса юрлар!

Хушса юрламалли.

1. Пӗрре ҫапла каҫпала, 
Ытларикун пулмалла,
Укҫа илнӗ ятпала 
Мирун, Микуҫ, Микула!
Сас памасӑр шӑп кӑна 
Кӗрсе кайрӗҫ лавккана. 
Хе-хехе-хе-хе-хе-ха-ха-ха-ха!

2. Илчӗҫ чуна «уҫмалли»—
Эрех, сӑра, ҫыртмалли...
Вӗсем вара юрласа,
Урӑм-сурӑм ташласа,
Ёҫрӗҫ ҫур ҫӗр ҫитиччен,
Ячӗсене маниччен. 
Хе-хе-хе-хе-хе-хе-ха-ха-ха-ха!

3. Килчӗ шуҫӑм шуралса,
Пӑхса илчӗ хурланса:
Укҫа илнӗ ятпала 
Млрун, Микуҫ, Микула!
Ҫӗр ирттернӗ ҫырмара,
Тӑрса юлнӑ ҫап.ҫара! Пху! 
Хе-хе-хе-хе-хе-хе!
Тӑрса юлнӑ ҫап-ҫара! 

Ха-ха-ха-ха-ха-ха-ха-ха-ха-ха. Э-ss!


